
Imm. 4.1 Suleriaasissatut siunnersuut. 

Journalnr. 01.00.03 

 

Tunuliaqutaq 

Kommunit aqunneqarnerat pillugu Inatsisartut inatsisaat nr. 29, 17. november 2017-meersup § 28. Imm. 2 

malillugu Ataatsimiititaliat ataavartut sulinerminni suleriaasissatut maleruagassartik nammineq 

aalajangersaasavaat. 

 

Maleruagassatigut tunngavissat  

Kommunit aqunneqarnerat pillugu Inatsisartut inatsisaat nr. 29, 17. november 2017-meersup § 28. Imm. 2. 

 

Pissutsit atuuttut 

Ataatsimiititaliaq nutaajummat suleriaasissaq aamma nutaaq akuerineqartussaavoq. 

 

Suleriaasissami ilaatigut oqaluuserissassanut ilanngutassanik ilaasortat qanoq innikkut nassiusseriissanersut 

allaqqavoq aammalu oqaluuserisassat qanoq innikkut ilaasortanut apuunneqareertassanersut. 

 

Suleriaasissaq ataatsmiiititaliamut akuerisassanngorlugu saqqummiunneqartussaavoq, tassanilu 

ataasiaannarluni suliarineqartussaalluni. Ataatsimiititaliaq taamaasilluni ilassutissaqarnerluni massakkut 

periarfissaqarpoq imaluunniit suleriaasissaq atuuttoq atuunnassanerlugu. 

 

Allaffeqarfiup naliliinera 

Suleriaasissatut siunnersuutip nutaap suliarineqarnissaa ataatsimiititaliamut akuerineqartussanngorlugu 

innersuussutigineqassaaq, ataatsimiititaliarli ilassutissaqassappat akuersinissaq kinguartinneqassaaq 

ataatsimiinnissap tullianut. 

 
Innersuussut 

Ilinniartitaanermut immikkoortortaqarfip innersuussutigaa Ilinniartitaanermut ataatsimiisitaliamut:  

 

Suleriaassaq eqqartorneqarlunilu akuersissutigineqassasoq. 

Akuersinermi Aningaasaqarnermut ataatsimiititaliamut Kommunalbestyrelsemullu paasissutissiisoqassasoq.  

 

 

Aaliangiineq 

Innersuussut akuerineqarpoq, ØU’mut ingerlateqqitassanngorlugu akuersissutigineqarpoq. 

 
 

 

Ilanngussaq 

1. Ilinniartitaanermut ataatsimiititaliap suleriaasissaatut siunnersuut 

Imm. 7.1  Tamalaat.  

Erne Olsen – Meeqqerivinni sulisut nutaat kangiamiut, tikisinneri iluarpoq, kisianni ataatsimiititaliami 

eqqartoqqinnissaat erininarpoq. 

Hans Christian Sværd – Tulliani Ilinn. Ataatsimiititaliaq naapeqqinnissaani, Juunip 10-ani pisussami, 

ataatsimiinnermi, qinikkat nutaat paaserusutaat, -aaliangersakkat, qaqikkusutat 

eqqartoqqinneqarsinnaapput – erseqqissaatigaalu eqqartugassatut qaqinneqartussat allatseqarfimmut, 

ataatsimiinnissap ulluani arfineq-pingasuni sioqqullugu allaffeqarfimmut nalunaarutigineqassasut 

piareersaatigineqassammata. 

Allaffeqarfimmit qinikkat nutaat aamma paasitinneqarput; 

Ataatsimiinneq tulleq pitinnagu, qinikkat nutaat, Ilinniartitaanermut Immikkoortortaqarfiit assigiinngitsut 

paasisassarsiorfigalugit alakkaatinneqassapput, soorlu Majoriaq, meeqqeriviit (tamakkinngikkaluarlugit 

il.il.) Alakkagassat allattoqarfiup pilersaarusiussavai.  

Immikkut aggersaasoqarsinnaanera aamma paasissutissiissutigineqarpoq. Assersuutigalugu meeqqeriviit 

ningiuat Navara Lennert, paasisaqarfigineqarusuppat saqqummiitinneqarsinnaavoq, atuarfeqarfiit pillugit 

paasisaqarnerorusukkunik Atuarfiup pisortaa Hans C. Jensen aggersarneqarsinnaavoq saqqummiisillugu il.il.  

